
kari nimarisinatu

sua isi 1a Cau Vuvurung tamna ’ana. iencumincu kavangvang tamna "ana sua isi.

siniparaa Rienhukuo. kavangvang sikai ’una uturu ’ii, upitu meetusa me’i Cau Vuvurung. kavangvang cau sikai ia, sua
Cau Vuvurung ia, ’una unsgms paa, monoon na mapituun urucin kuka. manaset *una urima meetusa karanana cuku.

sua Cau Vuvurung ia, maraa kacaua ’uruupaca pokariikari, paracani, tumata’isi, nukai maritapass na ’anivi tumatuuturu
macurang. marisinata nipaicaa cumacuavurd. miana “akia sinats mataa sumasapara niurina.

sua Cau Vuvurung isi ia, cumactvurg na niaca’iva cu uruci msna miana, nimonoon na Mecoo taruu. “uruupaca nguain
takacicini tamna ’iintass, mati’unag’ung marisinate risiki. puraian kee sua kisaa “Iencumincu ia, ’akia sinaty, ka’anu
tavara’a sumasupury’” kari isi. kateataa cu mataa cau cucumeni.

masini, na ’Amirika mastaan marangacai karu, mataa miaa 1890 cenana nipapuciria kuka tamna tantanau kungyen,
‘uruupaca nganain matanganai. kuohue tamna tavanga sinate, nipuciri nikamananga nguain tamna mana’s tina’an capai.
’Amirika tamna iucang cungci, miaa 1980 cenana, nimaripiningi "una nguain tamna ’aningu kippu. ’esi na Sifee Raipiruiya
Mantua cuku. nguani tamna siarisinatg, patanams kavangvang ’inia. makaasua kangvang cocuain Kuri cuku.

neni kusai sua nguain?



1765~1770 cenana: nikamanumanusn na Tennasi coo.
1790 cenana: kipapa cinain araavari na Ciucaya coo. kiatuuturu kamanunga nonoman.

1800 cenana: mamacai cinain.

1809 cenana: matiananai kinkiu. daniel guess

1812~1814 cenana: tuiisua kuapiing, matipa macangini.

1815 cenana: muru’ucangs.

1819 cenana: araavari na ’Arapama coo.
sequoyah

1821 cenana: matirupangs kinkiu.
1822 cenana: mavici manuin nanaky, muukusa ’Akunsu coo.

1824 cenana: nivua sehu siuhing.

1828 cenana: arasaraca maticani mincu tamna sinpung sinats.

1829 cenana: araavari na "Aukuarahama coo.

1830 cenana: ’Amirika tamna Cungtung, maripipining paraavari cau

"Inti’an tamna horecu.

1938~1839 cenana: "asw’a cacanu kiswun, cau takacicini ’arupacangini.

1840 cenana: murany ’apuciri rienhx cxngfu.

1842 cenana: muukusa Mosik# tikirimi nimararuai cauin mataa niurina kari.
1843 cenana: mamacai na Mosika. maruun cenana miaasua.

sua nguain ia Saikuya, ’Inti’an tungCieruci cuku. macuvungu kita cumacu’ura...






—— ————

ranungu tavara’s pokariikari

kacaua cuku aracuvurua na Mecoo Taru

’Amirika siasapurt 1770 cenana. ’esi na masini Amirika tung’an ’Inti’an cuku ia, misiiraru tarakananga cu miaa
niaca’iva cu ucani msana miana. niaranai Ocoo tinu’avangs iaavatu na Mecoo cau tapuunia. mastaan sua monoon na
tungnanpu urima tatia cuku-Cikuso, Ciroci, Karike mataa Saiminuru. nguani noo cumacw’sriin ha niaravari cau tapuunia
1isua ia, makai ’esi rovavu na tanasain.

sua ’Inti’an cuku ia, ’una nguani putucau na coocua niurina. avara’e karanana cuku, nukai cau ’Ingkuo, cau Fakuo,
cau Sipanya, katateanun kavangvang arakukunu ’arupasovungu. sua ’snai ia nivua Kamisama, sua cau, ia ’esi maamia
‘uruupaca ’inia. vanai tia ’arupamanuangt karanana cuku, ’apaco’e rangrang, sua ‘unai ia, maatua tia *arupasovungu.

1imua, urima tatia cuku mataa niaranai ’Ocoo 1aavatu cau, arakukunu cumacuvara na Mecoo. araavari nguani moon
na ’unai ’Inti’an. tarasakauun 1isua niaranai ’Ocoo tamna tatanasun. kakanupass, cangcs, pusu’gva, matipa kikai tamna
tarisinata. ‘uruupaca nguani takacicini tamna kari. ’apaica niurina aracakans. parivutuukuru cumacuvarg. makaasua pa
kiatuuturu kari ’Amirika. ’arupapu’a, muru’ucangt mataa cau tapuunia. mamanangiin ia moonangs. akain ia ’arupacangini.
makaasua ’apaica niatunutunusa, karanana cu ’arupacu’ura.

makaasua cenana miaa nikamanumanuun Saikuya. nguain tamna cuku Ciroci ia, ’esi na cakuran Misisipi. mana’a
tuiisua tungCiroci mataa siiCiroci. vanai sii miaranau cu aratekuang. ’apaco’e maatuaa kari, nakai karanana cu Ra’ani mataa
siacuvurd. siniparaa cau ’Ingkuo, sua cau tungCiroci ia, manast ‘una cani me’i nemu meetusa cau.






cinivarain mataa cupungin

kamanumanuuan Saikuya na tanasun tungCiroci. to’unain ia, ’esi masini ’Amirika Tennasi coo. masi’ Amirika nguain
tamna nganai ia, Ciauca Kaisu. "apaica nguain tamna cuku, sua nganain ia Saikuya. comin ia, Ciroci cuku mataa cau
tapuunia tamna manu. Tannira Kaisa nganain. sua cinain ia cau Ciroci cucuru. ’Utaha nganain. miaranau cu cuma
Saikuya aratakunt tanasa, cinain cu ’apactvdrg mamanu. ‘uruupaca cinain nonoman mataa numans, nantu, ’apapuiri mataa
cau kava marakurapu. piratunusan cu kee pu’aun na cau tapuunia. vanai sii kasakunaan nonomaniin, kacaua pupu’a.

miaa tati’ingi pa Saikuya, karananana nguain tamna sipungariingari. paira ‘una karanana pacapunga. nimakaan
musutupuku miaa aracakans. musuvakuara kakuain. miaranau muruvaks koo aramamanung. makaasua cu musupupuars,
ka’ans cu tavara’s sumasima’a mataa manu cucumeni. iimua, ’esiin tanasa cinain ia, murang nguain mapupu’a. arapipining
cinain, nguain miaacara tanasa. maraa maraini nguain na cau cucumeni, ka’ana *ituumuru kari. nakai ’una capungs tia
kiatuuturu mataa *una cupungs ka’ana ma’icupu ’apitars.

miaa mapusan cenana sua Saikuya, niarivici cinain araavari na Ciauctya coo. nimoon ’inia pananai kiatuuturu
kamanungu ’incii. koo miaranau, mamacai cinain. ’apaica nguain tamna tamu’iarg. sua nikamanungain tacamara, sasanang
mataa pania tase’a vungavung, ka’anmanun niroveva cau tapuunia. pasiin nirovava cau sua Saikuya, makaia cucumeni
katatapasu cau, arisinatoo nganai na nakamanunga ’incii. pacapunga Saikuya, nakai ka’anu tavara’s tia makananu
arisinatun?






aranai tati’ingi pa, ‘uruupaca kari Ciroci maakari mataa cinain. koo nimuukusa tarisinata. ’akia cau tumatuuturu ’inia,
tia makananu marisinate kari Ciroci. sua nimuru’uin ia, saapatu sikarain *una cani, niaranai cau *Ocoo. takutavara’s nguain
‘uruupaca sinate *Amirika, marisinata nganin na ’incii. nakai pacapuangs nguain. noo ’unain ucani taniara, ‘uruupaca kari
Saikuya marisinats nganain. cucuruana tia mamangng. macangcangara nguain tumatuuturu na tangria capungin. makai
nipucanumu matataricang canumu. makasi ’inia, *akuni mamuemuku pacapungs, a’#poo iisua! ’akia vurain iisua. ka’anu tia
takutavara’s marisinata sua cau ’Inti’an!

nakai, ka’ane roimi capang iisua sua Saikuya.

aranai miaa tati’ingi pa, ca’araun kee cinain ’arupapu’a mataa cau tapuunia. ca’araan kee kavangvang ’unai arasiacan
cau tapuunia. miana cucuru mintass cauin macangini. nakai masini, ka’ant cu savai na cau tapuunia tamna nantu, ’avu
“apuru. pacapungs Saikuya, ’una cau tapuunia tamna ka’intasaa. mastaan sua ’arupaakari na “rananga karu”. iisua ucani
maa tanavikara cu sinats, tavara’a moon ’inia ’apacuvungu karia nukai macurang. pacapungs tia kiatuturuun iisua, tia
tuturuen kavangvang cauin. pacapungs nguain, “makasuin ia, te cu katastea mataa cau tapuunia.”

koo pa pacukuna kinkiu sua Saikuya, macangini cu pefang. vanai ’unai, arakukunu Kari cuku mataa *Ingkuo. sua Ciroci
cuku ia arakukunu mataa ’Amirika. pakacangini urucin tamuks. ikaran hetai sua Saikuya tuiisua sumasurasarace kuapiing.
taniara meesua, paira nguain cumacu’ara kapatans, “uruupaca “cancani rananga karu” tumatacucu karia. ce’araun kee
kavangvang kukunangiin ’uruupaca “cancani ranengs karu” sumasupurs. makai ’esi maakari ’inia. mastaan cu potucucuru
na tisikara capungin. pacupungs nguain kamuca makacang tarasangai macangini, tia mutanasa pacuvungu kinkiu.
makaavura, maca’ivi ucani cenana. savaian nguani sua hetai ’Ingkuo. tarasangai cu macangini iisua.






pamumuku mataa kapinipinian kinkioa

tarasangai macungini. pui’i cu na Ciaucttya sua Saikuya. mataarava cu tia muru’ucangs cenana. muru’ucangs mataa
Sari Utusu, campe ’apacuvurs tacini manu nanaks. noo ka’aniin ’esi miaacara cani pininga ia, cani taniara Saikuya ’esi
pacupucupunga kinkioin.

miaa campe 1a, aririangn kee cauin pokariikari. noo tinimana ucani kari Ciroci ia, maritapasta cu na rapata karu. koo
miaranau, 'una cu makisavanga meetusa niaritapasa sapi’i rapata karu. “ka’ans tia mamanuang makaasia!” pacupungu
nguain. ‘una pa ’ituumuru tia aritapasa. nakai sua niacuvunga rapata karu ’akia cu tasw’a. ka’ana mamanung, ka’ana
kangvang nguain atunengs. te pa pacupungs siakamansnga cucumeni.

makaasua cu, ‘una mamarang mataa cau cucumeni, arakicack cumacs’ara siputukikioin. una maacaca, 'una
kangvang puakici. *una kari makasi, ’esi cu kani murunapuanga capungin. ‘una kangvang kari makasi, niacuruucuru
kani cucumeni ’uravs, tia pakaka na nguaini tamna tanasen. meesua, niarakacaua araavari ’inia cau ’Ocoo. campe savai
macangini *Amirika. pasiin sehu tungCiroci cuku, aravariaa na ’Akuanst coo, sii tia katanasan cau tapuunia sua masiiraru
‘unain. ka’anu pakiituru Saikuya miaa campe. nakai pacupungt tia ’arupamanangs, mataa sua ’#nai ia, masiiraru tia
’arupasovungu. iimua pakiituru cu araavari. “uruupaca nguani urucin cenana, araavari na akini ’Arapama coo. sua ka’ana
pakiituru araavari cau ia, pacapungs nguani, maataa capungs Saikuya mataa cau tapuunia, sii pakiituru araavari. manasua
makai cau tapuunia tamna tacau sua nguain. sua arisinasinatain na rapatua karu ia, ’esi tia tumatanira’s na cau takacicini.
makaasua arapipining karananana kari, pusuaka na Saikuya.

10






timansan “ucangin Sari kari puakikici isi, cucuru pakaka cepungin. ma’icupu tia cucuru murungpungs Saikuya.
arakuracu! naira kee niaritapasaa rapatu karu iisua, pitaakusa na ’apuru. ca’uraun kee nikipatasaa maritapass. nimocun
kavangvang. cucuru aka capunga! meesua ’inmaamia manuin nanaks ’Ayuka ’esi miaacara ’inia. moonangg nguain ka’ans
pokariikari. akini taniara muupara karavung ripuun, umaavici manuin nanaks aratakuns tanasa. muapapa cakuaran ’Akunsa
coo, mati’arangs tia muukusa *Aksansu coo. te kani muukusa siiCiroci. arakukunu nguani cumacuvursa.

12

meesua, ‘una cu kani kiningkiua na navunguin.

pati’any’unuun kee nikamanunga miana. ’apaicaun kari tamna riang, “uru’urusn kee kari Ciroci. arisinatan cu riang
11sua. ‘una sinatua siniruvaia na ~Amirika. ’una tinakacicini kinkiu ara’una. marivivini, ’una cu niarisinata masiun aru sinata
kari Ciroci. tuturuan kee manuin ’Ayuka miaa ’esi pa nguani cacans, tarakanangs cu sinata iisua. koo miaranau, atenangan
cu ’Ayuka niaritapasa comin iisua. takutavara’s kangvang sumasupura ’inia. niitkara nguani kinacuma rapatu karu iisua,
makai cu tavara’a pokariikari. sikamansnga isi, mamanuang cu.

macangcangara Saikuya mavici manuin ’Ayuka, te kani makacang muukusa ’Akunst coo. pacepungs kamucu cau
siiCiroci atiuma kiningkioin.

koo pacupungt, tumatimana cau ka’inia, ka’ana potucucuru kariin. ’esi murungpangs navunguin misee. niarivici
cau kinacuma tassa iisua, muukusa na Cancang Ciauct Rorue. matacuvucuvungu Cuncang mamarang mataa sasarunai

kakanaa’ua, sumasiuku neni cucuru vanai. ucaniava makasi ’esi 'uruupaca 'Urave tumataniara’s, manasu tia makacang
piapacaiun sua Saikuya.

14

vanai tia tuturuaen cau, makacusa Saikuya patanamu ’apace’ara. mu’uruu’uru, moon na pipiningi manuin ’Ayuka. ’esi
’aravang cucumeni cau masiCiroci nguani pokariikari. arisinatun kee na rapata karu kariin. arapipining nguain, puiri manu
nanaks# mu’aravang. ca’araun Ayuka niarisinata comin. ka’ana kamucu rangrang sapuran cu kee. cumacs’ara tiniipuru
’inia cau, niinparu misee! ka’ans pa potucucuru. ’esi puruseva kinacuma misee. makasi Saikuya, makasuin ia, mapuraia
nanmarua tuiisua seto maku. iku pakunting nguani. maca’ivi upeni vuangt. makacusa kim patanamu ’apacta’ara kamua.

masini, muuciri Saikuya mataa nguain tamna seto, na karanana to’unaa. ka’anu tavara’sa ’arupace’sara mataa ’arupakari.
‘uruupaca maa tingami ’arupatuuturu. makaasua pupui’i ’arupatuuturu. potucucuru cu ’esi ’inia cau. aranai meesua,
cucuruava misee cau! ka’anua *Urava aka, ka’anu purusaevs. tavara’sn kavangvang kiatuturusn.

16






niaritapasa Saikuya iisua, makai ’apuru muruungara na kavangvang Ciroci cuku.

mara’an! matiananai cu cau kiatuuturu sumasspura mataa marisinate. sinkiuan cau Saikuya tuiisua ki’iing. ’Thue meesua
nimoovua ’inia siuhing cukanang. Cituciau tamna Sienciaust Samura Usutu. nikamanuengs ucani ’insuacii. mati’arangs tia
‘uruupaca kari Ciroci marisinata sesiu. “una cu maticani Ciroci tamna sinpung Ciroci cuku Fang huang pau. una kangvang
‘uruupaca kari Ciroci. marivuarg cau tapuunia tamna sinpung. ’apaica iisua takutavara’s vo’oorua macurang. ’ituumuru
ka’anu tavara’an pacapungun miana, takutavara’an cu masini.

makananu cu Saikuya? maataa pa miana maucung. ka’ane ’ituumuru kari. mucacaca araavari to’unaa. tumatuuturu
kiningkiua kee. macuvungu nguain pacepungu siasapurta tamna sinate. mumumuks tamna sikamanungs, sehu tamna
putukikioa. pacupungu tia makananu ’apasuruusuru cauin.

18






‘us#’w tamna cacana mataa ’arupacangini takacicini cuku

’apaica sinpung takutavara’s nguani. sua niaranai ’Ocoo araavari ’inia cau tapuunia ia, ka’ansa cu makai ’esi maa rovavs.
makai cu nguani tamna sua ’s#nai. ’apucang pa tee Saikuya mataa cau Ciroci, masiikusa siipu ’ Aukuarahuma coo.

vanai tia ’arupamanangs. cani pininga Saikuya mataa makisavangs muna tanasa Ciroci, masiikusa na sipu araavari.
nakai "una pa cau ’esi Akunst coo, Tennasi coo, Pekarorana coo mataa Ciauceya coo, koo araavari. cucuru nguani
arakuracua! miseni niarakukunu macangini, ka’ana pacapungu nikipatasaa? marivuara ’aparavari cau ’Inti’an horecu.
’apucanuan nguani masiikusa * Aukuarahuma coo. makasi cau tapuunia tamna Cungtung Si’auto Rosufu, ’apaco’e ka’anu
ku makasi, sua nimacai cu cau ’Inti’an ia, 1isua sua cau mamanung. iimua sua na ca’srain cau ’Inti’an ia, ’akia tacini cau
mamanung.

’apaco’e ka’anu tarasangai marisuusuna Ciroci tamna sinata sinpung. nakai murian hetai ’apuca sua na tungnanpuu
urima tatia cuku, muukusa na makisavanga ucani meetusa unems muna kungri cacans.

20






cucuur makungu, cangkan tia tapaicaa cacanu. ka’anu tavara’s satuumuru mavici kuaacapa, tikuru, kana nukai caruvu.
akinikini cenana, Ciaukutu cuku, Saiminora cuku, Kurike cuku, Cikuasu cuku, Ciroci cuku. te cu nguani mucans araavari.
vanal tia araavari, na cacan isi, nimacai uruma meetusa mataarava unamu meetusa sua Cikuasu cuku. sua Ciroci cuku ia
nimacai ussapats meetusa cau. sua

‘una ’incu koo mamacai ia, cucuru muru’inass araavari na sipu. makai ’esi maa miapacai ’inia. iimua pasiin cu nguani,
sua nipaicaa isi 1a “’ast’a tamna cacany’” kiswuan.

makacuksna cu na vo’oorua tia to’unaa. matanuast cu tungCiroci cuku mataa siiCiroci cuku. kangangana nimu’uruu’uru
araavari ’inia cani pininga Saikuya. nakai koo pa tarasangai muru’uast . tung mataa sii urucin tanasen cuku ma’a’anungu
cu. tia marisuasuacta kenri mataa nonoman. vanai isi ’una cau nimacai. cuku sinata isnpung cupien, mataa Saikuya tamna
manu sarunai.

nimacai Saikuya tamna manu, cucuru aka capungs. nakai ka’anu tarasangai mapurai, tia *apuciri kanganganua tamna
sehu. marisuusuna sua maatua kari ia ’arupamanuanga. maca’ivi cu upeni vuans. makariikari urucin tanasuan. tuiisua siiCiroci
tamna Ra’ani sua Saikuya, matakici kangangana sehu tamna horecu. tia atiuma vo’oorua araavari cau. panaatarg niurina
tamna capungt sua Saikuya. sua capungin ia, na mamane to’unaa mita ’#nai, kakangca, tia ’arupasovungu kavangvang.
mastaan mamanung ia ’arupamansgngg. patipurign tino’unaa ’unai, makai ’esi vuan muru’inast cau kena. sua cucuru cau
Ciroci ia, tia pakiituru murans cau, ana’un takacicini tamna.

cucuru, ‘'una kangvang cau ka’anua atiuma cupungs Saikuya. sii niaranai ’Ocoo 1aavatu cau tapuunia, ka’ang pusutanps
capungd. marisusuact pa ‘#nai, 'inmaamia cu ha ciciri to’unaa cau ’Inti’an. makaasia tia pananai ’apakacangini nuari.
ka’ans cu tavara’s Saikuya tani’araa’ara, sii cucuru marangg cu nguain.

makaavura maica ’apitarua

miaa marangt cu Saikuya, tinimana nguain ’una kani cani tanasan cau Ciroci. nimu’uruu’uru miana araavari na nanpu
Mosiks. tinimana pa ’una kani niara’akia cu kari miana. pacapungs nguain tia tikirimign cau mataa kari iisua. manasu
tavara’an kinkio siarupaca kavangvang ’Inti’an tamna sinats.

miaa ’esi pa murungisaa, isi tia nguain tamna marivivini tokusaa.

meesua, marangt cu Saikuya. arakukunu nanmarua ’acecu muca. nimaroka nguani na cacans. vanai ka’anu tia para’akia
kuna, ’apucanan Saikuya sua nanmarua tikirimi cacanst. matai’i maan urucin taniara tamna kuna. miacicini Saikuya na
tarako mariitara. koo pacapunga! makaasua mucant nanmarua, maca’ivi cu uturu singci. niateng nguani na Mosikua
kincaua. miaa pui’i na tarako, ’akia cu ’inia Saikuya. muapapa masiikusa nanpu cacans nanmarua tikirimi. marivivini
cd’dradn cu nguani marangs, ‘esi mu’iarg mucaca. makasuava miaa te cu ara’akia kunain ia, aratekung nguain tarako iisua
muca. mama’ari sii “una atanasa na cacant cau murant 'inia. tavara’a pa mucaca mataarava masini.

marivivini makacukuana Saikuya na Mosiks, atanua kincaua. nakai koo atunu kisaa niurina kari miana. ka’ana kangvang
pakiituru cau ka’inia araavari na ’Amirika. miaa pui’i nguani na cacant, mamacal marangs. maruun cananain meesua.
’avunguun tina’aniin na Mosiks.

Saikuya kiningkiu marisinata kari Ciroci. takutavara’a cauin ’aruupaca “rangngs’” pokariikari. *uruupaca iisua cauin
marisinata takacicini tamna napaicaa aracavuara. kiatuuturu cau tapuunia tamna macurangt. makaasua ’una takacicini tamna
sinata. tavara’s kateutea mataa cau karanana makariikari. sua nirungisain ia, cucuru cau Ciroci tamna maningcau capuangs,
nguai sua ’arupakarsa’s, ’apasovungu, ’aparurant mataa ka’ang ma’icups.

pokariikari cu Ciroci cuku tamna “ranungs”. sua tuturuin kari ia tia ’apamanungs, ka’ana marisusuacs. tia ’apasovungu,
ka’anu kiracakuuacakua mara. tia arakukunu aracavars, ka’anua ’arupacangini. tia putucau, ka’ana sumacuru’u.

[tumatuuturu, kari *Amirika, sua ranungs karu mataa sinate tamna macanicani ia, “leaf” kisaun kavangvang. iimua kisaa
“tavara’a pokariikari ranengs”, sua kariin ia maataea ’una niarisinata na sinatu. |

